EXPERIMENTACION CON DESCARTES NA AULA. GALICIA 2008

Practica 4

Metodoloxia

A EDA 2008 vai dirixida a un grupo de 4° de ESO (6 alumnos) Matematicas opciéon A

Comecei por explicarlles que este curso 2008-2009 que estabamos a punto de
comezar iamos a utilizar o ordenador para aprender Matematicas.

Falleilles do proxecto Descartes que nos ofertaria unha nova forma de enfocar a
aprendizaxe das Matematicas gracias a unha metodoloxia de traballo na aula mais
activa, participativa, motivadora e personalizada.

Todos eles se mostraron a favor desde o primeiro momento pois tratdbase dun
alumnado con unha autoestima moi baixa, convencidos de que as matematicas non eran
0 seu, e con un amplo historial de fracaso. Dos catros alumnos que tifia en principio,
todos tifian as matematicas de 3° de ESO pendentes, e ademais eran repetidores: unha
repetiu segundo de ESO e terceiro de ESO e promocionou a cuarto por orde (xa ten 17
anos), dous repetiron terceiro de ESO e tamén pasaron a cuarto por orde, outro repetiu
terceiro de ESO e repite cuarto de ESO (tamén ten 17 anos e en Xaneiro cumprira 18).
Esta claro que con estes alumnos a metodoloxia tradicional tipo leccion maxistral non
funcionou, por eso mostraronse claramente a favor dun cambio de metodoloxia.

Comezamos a ir a aula de informatica o 29-1X-08, como somos moi poucos
temos un ordenador para cada alumno, como habia conexion a Internet o primeiro dia
utilizdmola . Un erro pola mifia parte, aprendin que non se pode utilizar a conexién a
Internet cos alumnos en seguida mentres ti lle explicas algo a un, outro estd noutra
cousa que non é o Descartes. A partir de ai instalei o programa Descartes en cada un dos
ordenadores que iamos a utilizar e non permitin nunca mais conectarse a Internet.
Ainda asi tiven que insistir en que non se podia facer nada que non fora traballar cas
unidades didacticas e por suposto deixar o ordenador tal e como o encontrdbamos.
Houbo algin que cambiou o fondo de pantalla, por exemplo.

Comezamos traballando coa unidade didactica: NUmeros reais. Aproximacions
feita por Miguel Angel Cabezdn Ochoa a que eu lle fixen unha pequena modificacion
posto que preferia a representacion na recta dos numeros racionais utilizando o teorema
de Tales. Os alumnos repartinlles as follas de traballo coa intencion de que as foran
facendo e mas entregaran cubertas.

A medida que comezamos a pofiernos en funcionamento tamén comezan 0s
problemas, de diversos xeitos: administrativos, o grupo de catro alumnos esté a piques
de desaparecer, o inspector e o delegado non permiten que se forme un grupo con
menos de cinco alumnos. Eu non lles comento nada pero estou preparando a practica 3 e
Xa non sei moi ben para quen a preparo. Tefio moi claro que se estes catro alumnos
tefien gque integrarse no grupo de matematicas opcion B fracasaran estrepitosamente.
Eles, por outro lado estan encantados e moi motivados ca nova metodoloxia, algins din




que nunca traballaron tanto na clase de matematicas, incluso lles estan “collendo gusto”
as matematicas, sin embargo esto non impide que perdan ou deixen na casa as follas de
traballo. Eu pola mifia parte observo que non len nin as explicacions tedricas, nin os
enunciados das actividades, que pasan directamente a manipulacion da escena que o que
mais lles gusta é facer o exercicio ainda que non tefian moi claro como, darlle o boton
solucion e competir co do lado a ver quen leva maior puntuacién e maior nimero de
exercicios ben feitos. Eles estan emocionados pero eu pregintome canto estan
aprendendo e asimilando.

Tefio claro de todos modos, que como eles din, si estan traballando e
aproveitando mais que estiveron nos cursos pasados .

Asi continuamos os dias 2-X-08 e tamén o 3-X-08. Durante esta semana parece
que outro alumno quere cambiar da opcion B a opcion A, pero finalmente arrepintense.
Parecia que estdbamos “salvados”, pero non, seguimos en “vias de desaparicion”.
Continuamos traballando do mesmo xeito. O dia 3-X-08 levo a aula de Informatica a un
grupo de 3° de ESO de 10 alumnos a traballar co Descartes tamén a parte de niumeros.
Estes estan dous por ordenador e recibiron a explicacién tedrica na clase, solamente
vefien a traballar a parte practica, dame a impresion de que funciona mellor, preguntan
menos o que tefien que facer e son mais autbnomaos.

A seguinte semana € a do 6 0 12 de Outubro. Hai unha nova esperanza parece
que outro alumno quere cambiar da opcién B a opcidn A, esta vez parece que o cambio
vai en serio e producese, agora xa somos cinco. A situacion do alumno que se
incorpora é un pouco diferente & dos seus compafieiros, repite por segunda vez cuarto de
ESO, a primeira vez que cursou 4° de ESO suspendeu duas asignaturas pero como eran
Matematicas e Lingua Casteld non promocionou, a segunda vez que cursou 4° de ESO
non estudiou nada e faltou moito segun el mesmo recofiece. Esta vez di que ven en
serio, que quere acabar a ESO e facer un ciclo de grao medio de frio. De todos modos o
seu nivel é superior 6 dos seus compafieiros, € moito mais ordenado, e parece que cubre
a folla de traballo.

Semana do 13 6 17 de Outubro. Novidades importantes: un novo alumno.
Parece gque vai a matricularse un novo alumno de orixe sudamericano, que xa estivera
no instituto, que aprobou a proba de acceso a ciclos de grao medio (ca mellor nota de
todos 0s que se examinaron na antiga universidade laboral, un 8,5 en matematicas ), que
Xa estaba asistindo 0 ciclo pero resulta que non se matriculara, solo fixera a reserva de
praza. Para non perder o ano incorpérase a 4° de ESO e elixe a opcion A de
matematicas. Tratase dun alumno con boas capacidades pero que ven cun curriculum
diferente o que se imparte aqui e que nos anos que leva escolarizado tivo ausencias
longas por viaxes 0 seu pais de orixe. Tamén ten pendentes as matematicas de 3° de
ESO.

Semana do 20 6 24 de Outubro. Incorpérase o novo alumno: xa somos seis. O
novo alumno parece que trae moitas ganas de aprender e de pofierse o dia, quere
traballar co Descartes na casa, como non ten conexion a Internet, eu facilitolle o CD
para que o instale, despois de facelo pasallo a outro compafieiro. Seguimos a traballar
cas potencias, pero agora que somos mais tamen falamos mais, en especial os luns que
nos temos que contar as “aventuras” do fin de semana. As follas de traballo siguen sin



funcionar ou polo menos funcionan bastante mal, moitas veces quedan na casa, outras
non se cubren ou cAbrense parcialmente.

Semana do 27 6 31 de Outubro. Boas novas administrativas, por fin o delegado
autoriza definitivamente a formacion do grupo, xa podemos “respirar” tranquilos. O
ultimo alumno incorporado tivo que ser operado de apendicite asi que por un tempo
volvemos a ser cinco.

En canto 6 resto estoume plantexando variar un pouco a metodoloxia. Cando a aula de
Informatica esta libre levo de vez en cando os de 3° de ESO, traballan todo o tempo,
non falan, fan os exercicios de forma mais autonoma. Penso que € mellor cofiecer o
tema a tratar e logo ir o ordenador, a partir de agora quizés o faga asi

Semana do 3 6 7 de Novembro. Novo mes, pasamos a traballar ca notacion
cientifica e as operacidns con notacion cientifica, e variamos a metodoloxia. A partir de
agora, na propia aula de Informatica, darei unha breve explicacion tedrica sobre os
contidos e os procedementos, faremos uns cantos exercicios no caderno, e o resto do
tempo (uns 25 minutos, a metade da clase), entraremos no Descartes e traballaremos os
exercicios correspondentes a explicacion tedrica. Volve case restablecido o alumno que
faltaba.

Semana do 10 6 14 de Novembro: Comezamos a traballar cos radicais
seguindo a orde da unidade didactica de Descartes elexida: a de Miguel Cabezdn Ochoa.
Primeiro explico un pouco e logo facemos 0s exercicios, eu creo que asi funcionamos
mellor. Imos moi lentos, os radicais son dificiles de entender.

Semana do 17 ¢ 21 de Novembro: Seguimos cos radicais, estamos cas sumas e
restas, cada un vai traballando o seu ritmo ainda que algins moi interesados en saber
onde van os compafieiros. Hai un alumno mais rezagado, outro que € moi calado e esta
aproveitando moito, outra (a Unica nena) que vai progresando pero que vifia de non
traballar practicamente nada en matematicas nos curso anteriores, pero que este curso
estd pofiendo moito da sla parte e esta mellorando moito, outros dous que hai que estar
continuamente enriba porque ainda que van traballando non paran de falar, e outro que
claramente vai moito mellor co resto, que parte dunha base moi superior e que traballa
dunha forma mais auténoma.

Semana do 24 ¢ 28 de Novembro: Esta foi unha semana atipica. Dos tres dias
que tivemos clase: luns, xoves e venres, 0 xoves habia convocada unha xornada de folga
e solo veu un alumno, e o venres fixemos 0 exame.

1 de Decembro: Comentamos os resultados do exame que foron os seguintes:
tres aprobados préximos o cinco, outro de seis e pico, outro suspenso cunha nota moi
baixa e 0 sexto non fixo o exame por causas familiares, seguramente o faga o xoves dia
4 de decembro. O resto da clase seguimos traballando os radicais

En canto o futuro, eu a experimentacion que tifia prevista correspondia os meses de
Outubro, Novembro e Decembro, ¢é moi posible que non rematemos en Decembro ca
unidade de Polinomios, co cal continuariamos en Xaneiro e tamén é posible que o resto
do curso continuemos traballando con Descartes utilizando o material de educacion a
distancia do CIDEAD.



